
РАБОТНА СРЕДБА НА ИНСТИТУТОТ ,,КОНФУЦИЈ’’ И ОПШТИНА 
КАРПОШ

По  потпишувањето на Меморандумот за соработка, помеѓу Институтот 
,,Конфуциј”, при универзитетот ,,Св. Кирил и Методиј’’, и Општина Карпош, кој 
се склучи неодамна, денешната средба беше резервирана за директорките 
на основните училишта во Карпош. На работниот состанок се презентираше 
работата на Институтот и планираните активности во иднина, кои ќе се 
реализираат во училиштата на територија на Општина Карпош.

                        Во рамки на меѓусебната соработка, ќе се организираат едукативни 
активности преку континуирано образование по кинески јазик за учениците 
од училиштата во Општина Карпош, преку организација на културни настани, 
семинар и работилници за реализација на заеднички проекти, како и взаемно 
информирање со училиштата во надлежност на Општината за настани, 
презентации и културни активности и размена на информации со училиштата 
во Карпош за членување во домашни и меѓународни професионални 
здружение. Меѓу другото, ќе се организираат активности насочени  кон 
одбележувањето разни прослави, годишнини, јубилеи и културни активности.

                        На средбата, присуствуваа ректорот на Институтот, проф. Никола 
Јанкуловски, проф. Д-р Лијао Веј, кинески директор како и неколкумина 
професорки од ,,Конфуциј”, кои ги презентираа своите вештини, односно 
професорки по пеење, цртање знаци со конкретно значење – калиграфија, 
свирење на најпознатиот кинески народен инструмент Хулузи, како и 
изработка на форми од украсна хартија. На претставници од Општина 
Карпош, присутните вработени од Одделението за образование, заедно 
со Раководителката на Одделението, Емилија Арсовска и директорките на 
основните општински училишта,  им беше подарена калиграфијата, која 
професорката ја црташе на состанокот, како благодарност за соработката 
и гостопримството.

Долгогодишниот проблем, кој го имаа жителите на населбата Трнодол, од 
денеска е решен. Поплавените улици по обилните дождови се минато за 
жителите од овој реон, на улицата Нерешка, по реализација на нова фекално-
атмосферска мрежа.

Поточно, станува збор, за 60m нова цевка за фекална канализација, како 
и поставување на нова шахта. Атмосферските води, со кои жителите со 
години се соочуваа по врнежите и топењето на снегот од Водно кон Козле, 
предизвикуваа преполни улици и шахти кои се преплавуваа. Од денеска, 
поставени се две решетки за атмосферски води, кои ќе бидат спас на 
граѓаните од овој дел на Општина Карпош за наредниот период.

                        Целосната интервенција е од страна на стручните служби на 
Општина Карпош во координација со ЈП Водовод и канализација.

РЕШЕН ФЕКАЛНО-АТМОСФЕРСКИ ПРОБЛЕМ НА УЛИЦА 
НЕРЕШКА

ДЕТСКА ЛИКОВНА КОЛОНИЈА ПО 17-ТИ ПАТ

Во дворот на црквата Св. ,,Пантелејмон”, Горно Нерези, во организација на 
Детскиот ликовен центар, а со поддршка од Општина Карпош, се одржа 17-
тата  детска ликовна колонија. Во рамки на оваа културна манифестација, 
учествуваа ученици од десетте основни училишта на територија на Општина 
Карпош, како и ученици од збратимената општина, Нови Београд (Србија), и 
деца од  тамошниот детски културен центар.

Нивните творби беа инспирирани од мотиви на повеќе слободни теми од 
секојдневието, а помош и поддршка добиваа од своите ментори, наставниците 
по ликовно образование. Младите талентирани ученици ги пренесоа своите 
уметнички импресии на тврда подлога, користејќи ја техниката со темперни 
и акрилни бои.

На оваа традиционална манифестација присуствуваа претставници 
од одделение за образование и наука, како и раководителката Емилија 
Арсовска. Веќе утре, 17-тото издание на детската ликовна колонија ќе 
заврши со доделување на дипломите за учество на секој ученик, во дворот на 
библиотеката ,,Другарче”.

Во рамки на овогодинешната културна манифестација, детска ликовна 
колонија Св.Пантелејмон, денеска во дворот на библиотеката ,,Другарче”, 
градоначалникот на Општина Карпош, Стевчо Јакимовски ги додели дипломите 
за учесниците.

Тој, во своето обраќање ја пофали работата на извонредните талентирани 
ученици, кои потенцираше дека овие уметници се веќе подготвени за 
сопствена изложба. Како благодарност на поканата и поддршката што 
Општината ја дава, детскиот културен центар –Белград, Србија, му додели на 
Јакимовски графика изработена од ученичка од основното училиште ,,Милан 
Ракиќ”, и монографија под наслов ,,Од игре до слободе” од 70 годишното 
постоење на детскиот културен центар Београд.

Оваа традиционална манифестација која се одржува по 17-ти пат, е во 
организација на детскиот културен центар, а секоја година неизмерна 
поддршка добива од Општината.

ДОДЕЛЕНИ ДИПЛОМИ ЗА УЧЕСНИЦИТЕ НА ЛИКОВНА 
КОЛОНИЈА СВ.ПАНТЕЛЕЈМОН

СЕ ОДРЖА 32-ТА СЕДНИЦА НА СОВЕТОТ НА КАРПОШ

Вечерва се одржа триесет и втората седница на Советот на Општина Карпош, 
на која присуствуваа дел од советниците и овозможија мнозинство за да 
се изгласаат предлог точките на дневниот ред. Едногласно од присутните 
советници, беа изгласани четирите предлог-заклучоци: предлог-заклучок за 
усвојување на годишната програма за работата на јавна установа општинска 
детска градинка „Мајски Цвет“,предлог-заклучок за усвојување на годишната 
програма за работата на Јавна установа општинска детска градинка 
„Орце Николов“,предлог-заклучок за усвојување на годишната програма за 
работата на Јавна установа општинска детска градинка „Пролет“, како и 
предлог-заклучок за усвојување на годишната програма за работата на Јавна 
установа општинска детска градинка „Распеана Младост“.

Општина Карпош е првата Општина во целата држава, во која за прв пат 
се одржуваат семејните спортски лиги, по примерот на некогашна источна 
Германија. Во организација на поранешниот професор доктор Вангел Симев, 
кој доаѓа од Факултетот за физичко образование, спорт и здравје, при УКИМ, 
а со финансиска поддршка од Општина Карпош, денеска на спортското 
игралиште ,,Алумина” започнаа семејните спортски игри во расположение и 
пред се дружба на децата и родителите од основните училишта и градинките 
на територија на Карпош.

                Целта на овој спортски настан, е да се влијае на децата да 
применуваат повеќе спортски активности, да се дружат во реалниот свет, 
а не во виртуелниот, да се развиваат правилно и здраво да живеат. За прв 
пат оваа година, Општина Карпош е домаќин на спортски игри од ваков тип, 
а истите вклучуваат  рекреативни натпреварувања на родителите и децата, 
односно вежби како растегнување на федери, фрлање медицинска топка, 
влечење јаже, трчање 400 метри за возрасните, а за децата, вежби на полигон 
(со обрач, со гумени токи и скокови, маркери и тениски топчиња) и многу 
други. Вежбите се наменети како медицински помагала за подобрување на 
стомачната мускулатура, рамениот појас како и многу други здравствени 
проблеми. Професорот, Вангел Симев ги поздрави присутните и им посака 
успешен почеток на семејните спортски лиги, со надеж дека ќе прераснат 
во традиционални.

                На рекреативното спортско натпреварување се доделија парични 
награди за најдобрите семејства во одредени категории. Првата награда 
беше ваучер од 5.000 денари во спортска опрема од фан шоп ,,Вардар”, 
втората, ваучер од 3.000 денари а третата награда, сума 2.000 денари исто 
така од фан шоп ,,Вардар”. Се поделија и по десет ваучери од по 1000 денари 
од ДМ козметика, како единечни награди кои вклучуваат родител/старател 

ЗА ПРВ ПАТ СЕМЕЈНИ СПОРТСКИ ИГРИ ВО КАРПОШ

На покана од Педагошкиот факултет во Скопје, претставници од ООУ „Јан 
Амос Коменски“ од општина Карпош присуствуваа на првиот академски 
час за 2023/2024 година. По тој повод, основците од второ и петто одделение 
со пригодна точка ги поздравија новите академски граѓани од оваа 
високообразовна установа. Воедно, учениците од Карпош им посакаа на 
новите студенти среќен почеток, преку пораки на македонски, албански 
и турски јазик, поточно на јазиците на кои се реализира наставата на 
Педагошкиот факултет. На свеченоста присуствуваа деканот на Педагошкиот 
факултет – проф. д-р Билјана Камчевска, професорите, асистентите, 
стручните соработници и студентите од овој факултет.

ОСНОВЦИТЕ ОД „КОМЕНСКИ“ ИМ ПОСАКАА УСПЕШЕН ПОЧЕТОК 
НА СТУДЕНТИТЕ ОД „ПЕДАГОШКИ“


